
Løgtingsmál nr. XX/2011: Uppskot til løgtingslóg um broyting í løgtingslóg um Heimasjúkrasystratænastu

Uppskot

til

løgtingslóg um broyting í løgtingslóg um Heimasjúkrasystratænastu

§ 1

Í løgtingslóg nr. 88 frá 6. juni 1997 um Heimasjúkrasystratænastu, sum broytt við løgtingslóg nr. 82 frá 17. mai 2000, verður í § 6 “landskassanum” broytt til “kommununum”. 

§ 2

Henda løgtingslóg kemur í gildi 1. januar 2014.

Kap. 1. Almennar viðmerkingar

Hetta uppskotið hevur til endamáls at leggja Heimasjúkrasystratænastuna til kommunurnar at umsita og er liður í ætlanini um at leggja eldrarøktina til kommunurnar at umsita. 

Sambært løgtingslóg nr. 88 frá 6. juni 1997 um Heimasjúkrasystraskipanina, sum broytt við løgtingslóg nr. 82 frá 17. mai 2000, er Heimasjúkrasystraskipanin partur av Heimarøktini. Tað er landið, sum tekur sær av Heimasjúkrasystraskipanini, og landið rindar útreiðslurnar av lógini. Av tí at Heimasjúkrasystratænastan er ein sameindur partur av Heimarøktini, sum við broytingini í forsorgarlógini verður løgd til kommunurnar at umsita, er natúrligt, at Heimasjúkrasystratænastan eisini gerst kommunalt málsøki. 

Lógarbroytingin er partur av lógarpakkanum, sum viðførir at eldrarøktin verður løgd til kommunurnar at umsita. 
Kap. 2. Avleiðingar av uppskotinum

Fíggjarligar avleiðingar fyri land og kommunur

Uppskotið hevur í sjálvum sær ikki stórar avleiðingar fyri samlaða landshúsarhaldið, men við at leggja eldraøkið til kommunurnar at umsita og gjalda, so hevur tað avleiðingar fyri býtið av útreiðslunum millum land og kommunur. Hesum viðvíkjandi verður víst til samlaða lógarpakkan. 

Umsitingarligar avleiðingar fyri land og kommunur

Uppskotið viðførir umsitingarligar avleiðingar fyri land og kommunur. Víst verður til samlaða lógarpakkan.
Avleiðingar fyri vinnuna

Uppskotið hevur ikki umsitingarligar ella fíggjarligar avleiðingar fyri vinnuna.

Avleiðingar fyri umhvørvið
Uppskotið hevur ikki avleiðingar fyri umhvørvið.

Avleiðingar fyri serstøk øki í landinum

Uppskotið hevur ikki avleiðingar fyri serstøk øki í landinum.

Sosialar avleiðingar fyri ávísar samfelagsbólkar ella felagsskapir

Uppskotið hevur ikki avleiðingar fyri ávísar samfelagsbólkar ella felagsskapir.

Avleiðingar fyri millumtjóða sáttmálar

Uppskotið hevur ikki avleiðingar fyri millumtjóða sáttmálar.

Talva: Yvirlit yvir avleiðingar
	 
	Fyri landið/

landsmyndug-leikar
	Fyri kommunalar myndugleikar
	Fyri pláss/øki í landinum
	Fyri ávísar samfelagsbólkar/ felagsskapir
	Fyri vinnuna

	Fíggjarligar/ búskaparligar avleiðingar
	Ja
	Ja
	Nei
	Nei
	Nei

	Umsitingarligar avleiðingar
	Ja
	Ja
	Nei
	Nei
	Nei

	Umhvørvisligar avleiðingar
	Nei
	Nei
	Nei
	Nei
	Nei

	Avleiðingar í mun til altjóða avtalur og reglur
	Nei
	Nei
	Nei
	Nei
	Nei

	Sosialar avleiðingar 
	
	
	
	Nei
	


Kap. 3. Serligar viðmerkingar

Viðv. § 1

Við hesari broyting verða útreiðslurnar til Heimasjúkrasystratænastan fluttar til kommunurnar at rinda sum liður í at eldraøkið verður flutt til kommunurnar at umsita. 

Viðv. § 2

Gildiskomuregla.

Almannamálaráðið, 30. juni 2011

Rósa Samuelsen
landsstýriskvinna

/ Eyðun Mohr Hansen

